
浯溪之口，有異石焉，高六十餘丈，週迥四十餘步。西面在江口，東望峿臺，北臨大淵，

南枕浯溪。 ��廎當乎石上，異木夾戶，疏竹傍簷。瀛洲言無，由此可信。若在廎上，目

所厭者，遠山清川；耳所厭者，水聲松吹；霜朝厭者寒日，方暑厭者清風。於戲！厭不

厭也，厭猶愛也，命曰��廎，旌獨有也。銘曰：

功名之伍，貴得茅土。

林野之客，所耽水石。

年將五十，始有��廎。

愜心自適，與世忘情。

廎傍石上，篆刻此銘。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

